
BreVes aclaracións Preliminares

O desenvolvemento e análise dos temas inherentes ao sistema teatral adoitan ser
de complicada diversidade, incluso cando se trata de cuestións aparentemente
sinxelas, como pode ser o estudo evolutivo dos espazos escénicos, no que, de
entrada, a cuestión arquitectónica ou a técnica parecen prevalecer sobre outras.
somos conscientes diso e tamén do controvertido desenvolvemento do tema
que virá cheo de dificultades e intereses de todos os axentes implicados no uso
e na xestión dos espazos escénicos.

Por veces, a variada acepción dalgúns termos teatrais pode dar pé a interpre-
tacións confusas, por iso cremos que pode ser conveniente facer algunha aclara-
ción previa e dar algunha referencia, que podemos considerar válida, para axu-
dar a unha mellor comprensión do tema.

nese sentido, e para simplificarmos, optamos por denominar “teatro” a todo
lugar físico que pode acoller un espazo escénico; polo tanto utilizamos ese termo
como xenérico de calquera dos espazos que conforman as redes e circuítos de
exhibición, sexan históricos ou non. na mesma liña optamos polo termo “com-
pañía” como xenérico de empresa de produción cuxo fin principal é a creación
e exhibición de espectáculos teatrais ou escénicos. de todas formas, queremos
aconsellar como referencias válidas, e mesmo de consulta, as definicións expos-
tas no dicionario enciclopédico de termos escénicos editado polo consello da
cultura galega1.

tamén é a nosa pretensión, diante da variedade de miradas posibles, centrar a
focalización do tema nos espazos escénicos, na súa xestión, na funcionalidade e
nas posibles influencias que teñen ou poden ter na produción, na exhibición e na
difusión; porque consideramos que constitúen elementos importantes e con valor
de seu no sistema teatral e nos seus procesos.

cabe sinalar tamén que sobre isto hai moito escrito con diversidade de opi-
nións que van depender do momento no que estas se fan, da implicación e com-
promiso dos observadores, e mesmo do labor e lugar que cada autor ocupa no
complicado sistema teatral.

1 Véxase ao respecto: http://dicionarios.consellodacultura.gal/termosescenicos/

todo isto sitúa o estado da cuestión cunha variedade de matices, por veces
encontrados; e todos con valor de seu, de entre os que queremos destacar os tra-
ballos e estudos relacionados na bibliografía de referencia.

entrandO en materia

Os teatros, cos seus espazos escénicos, constitúen un recurso indispensable e nece-
sario na actividade teatral porque supoñen o lugar de encontro do público coa pre-
sentación da fábula. nesa comuñón tamén interveñen na transmisión das mensa-
xes e cumpren algunhas funcións sociais, pois son necesarios como punto de
encontro na práctica escénica e, polo tanto, interveñen no desenvolvemento sos-
tible da sociedade, contribuíndo á transformación social e á evolución cultural co
fomento de valores como a liberdade, a igualdade ou a diversidade.

O seu estudo, evolución e uso non se deben disociar da práctica escénica e
preocupan á profesión teatral desde as súas orixes; xa en 1981, “as compañías
luis seoane e mari-gaila elaboraron un cobizoso proxecto que, baixo o enun-
ciado ‘espazo teatral e espazo escénico en galicia. séculos xix e xx’, preten-
día un estudo exhaustivo pasado e presente do edificio teatral e da escenografía
en galicia” (lago 1991: 49). 

das funcións e funcionalidades do espazo teatral podemos formular teorías sis-
témicas, novas propostas de creación, reformulacións técnicas e tácticas e mesmo
creativas.

na súa tipoloxía podemos atopar variedade de estilos arquitectónicos e carac-
terísticas técnicas, mais tamén debemos ter en consideración a súa titularidade
e as funcións que desempeñan nas redes de exhibición derivadas da súa xestión.

Pola súa diversidade arquitectónica contamos en galicia con algúns teatros his-
tóricos de magnífica construción e considerables espazos escénicos, a cuxas carac-
terísticas e historia podemos acceder a través da obra la arquitectura teatral de
galicia do profesor Jesús Ángel sánchez garcía; ou ben a través do mapa infor-
matizado de recintos escénicos y musicales de españa editado on-line2 pola Fun-

2 Véxase ao respecto: http://www.mirem.net/web/mireinicio.php

dación sgae, onde se recolle unha boa parte dos recintos de españa, ademais dun
glosario de termos escénicos.

algúns deses teatros históricos, que no período preautonómico eran de pro-
piedade ou uso privados, fóronse incorporando ao sistema teatral galego nun
proceso que foi pasando por diversas etapas ou fases tanto de adquisición públi-
ca, rehabilitación ou dotación técnica coma de xestión (alonso 1991: 72-74). 

estamos a falar dun importante patrimonio de espazos escénicos existente en
galicia e que, como tal, non podía quedar á marxe da actividade teatral nin da
sociedade galega; espazos como, o teatro Principal de santiago, teatro Principal e
teatro losada de Ourense, teatro rosalía e teatro colón na coruña, o gran tea-
tro de lugo, teatro garcía Barbón e teatro rosalía en Vigo, teatro Principal de
Pontevedra, teatro Jofre, en Ferrol, teatro Pastor díaz de Viveiro, teatro da Bene-
ficencia de Ortigueira ou numerosos cines e pequenos teatros que concretaban e
lle daban dimensión a unha realidade patrimonial xa necesitada de restauro e, por
veces, inaccesible ao teatro galego ao estar, a maior parte deles, xestionados ou en
propiedade da empresa Fraga de espectáculos s.a. do empresario isaac Fraga. 

este patrimonio necesario para conformar un circuíto de exhibición foise
complementando con casas e pazos da cultura ou cinematógrafos xa existentes
aos que se sumaron outros espazos de nova construción e xestión pública como
o Pazo da cultura de narón, Pazo da cultura de carballo, casa da cultura do
Barco de Valdeorras (hoxe teatro lauro Olmo), teatro municipal de cedeira;
ou os auditorios de cangas, cee, Ferrol, lugo, monforte, Oleiros, Ponteareas,
ribadeo, tui, Vilagarcía, Vilalba ou Vimianzo entre outros moitos; a cuxa diver-
sidade e formatos habería que sumar as diferenzas na dotación técnica e na xes-
tión (casares 2020: 17-21, 25-30).

a partir da década dos oitenta algúns deses teatros históricos comezaron a súa
propia “travesía do deserto” quedando sen actividade ao se embarcaren en pro-
xectos de restauración, chegando a estar pechados mesmo unha década como o
teatro Pastor díaz de Viveiro. Foi tamén o caso dos teatros Principais de santia-
go3, de Ourense, de Pontevedra, o de Beneficencia de Ortigueira, ou o teatro
Jofre de Ferrol e mesmamente, algo máis tarde, o salón teatro, hoxe sede do

3 Véxase ao respecto: https://www.compostelacultura.gal/sites/default/files/publicacion.pdf



Francisco Oti Ríos

90

cdg. a mesma cuestión afectou, para ben, a algúns cines, e non tan ben, para
a outros, que foron derruídos para seren transformados en vivendas, como o
cine Perla de Perlío, ou se manteñen nunha ruinosa existencia cunha programa-
ción alternativa de supervivencia básica, como o cine adriano de Barallobre, por
poñer dous exemplo nun só concello (Fene). 

moitos deses teatros forman parte hoxe das redes de distribución institucio-
nais e inflúen de forma contundente nas programacións e no canon; mesmo
poderiamos dicir que tamén no repertorio, pois contribúen á consagración dal-
gunhas compañías, dos artistas e, polo tanto, tamén dos espectáculos; mentres
relegan outras que non son consideradas, polos responsables da programación
ou polas políticas de xestión, como “adecuadas” para eses lugares.

entrar nestes teatros cunha presenza normalizada, sendo o 93,5 % de titula-
ridade pública (casares 2020: 17), resulta aínda hoxe un verdadeiro calvario
para moitas compañías de teatro galego que se ven relegadas a un circuíto de
segunda, de terceira, ou mesmo a realizar funcións noutros puntos de exhibición
con programación máis esporádica e menos dotación técnica.

Para unha boa parte do sector profesional, semella que non tivese transcorri-
do o tempo desde os anos setenta, cando se iniciaba a profesión e se programa-
ban espectáculos de teatro galego en espazos como: sociedades culturais, casinos,
anfiteatros, colexios, tele clubs, liceos, ou bibliotecas, aproveitando así os circuí-
tos comarcais creados polos grupos estables e afeccionados. estes espazos, e os
seus xestores, ofrecían entón programas de variadas características, asumindo as
funcións de demandantes e programadores de teatro galego, mesmo antes da
consecución da autonomía, e todo grazas ao seu interese particular e ao apoio
directo dalgunhas corporacións locais, e mais entidades bancarias e de aforro.

nesas condicións as compañías tiñan que actuar, por veces, no medio da rúa
cun farol público acendido no medio e medio do improvisado espazo escénico;
nos reducidos espazos de moitas asociacións culturais; en tele-clubs ou, ocasio-
nalmente, nunha palleira.

esas condicións do circuíto de exhibición, que tamén afectaban daquela aos
formatos da creación, corenta anos despois semella que seguen a estar vixentes
para algunhas compañías, e afectan ás formulacións de proxectos, só polo feito
de se ter que acomodar a un formato posible para un circuíto impreciso por non
dicir, nalgúns casos, inexistente ou ineficaz.

impreciso porque, aínda que sexas unha compañía con experiencia demos-
trada, tes que pelexar a distribución do teu produto como se comezases de cero,
coa incerteza de non saber cando vas estrear, nin onde, nin como; e para saír a
flote co teu traballo creativo tes que botar man da experiencia, de todas as túas
destrezas, do coñecemento do medio, das axendas telefónicas e de todos os
recursos dos que dispoñas; e armarte de valor e paciencia para conseguir estrear
e facer media ducia de funcións nas redes públicas que foron creadas para ache-
gar a oferta teatral á sociedade.

inexistente porque esa é a realidade dalgunhas compañías que poden ver
unha estrutura de exhibición virtual na que algúns dos seus homólogos conse-
guen algunha función; mais eles, por algunha razón, sendo tamén creadores,
teñen que gabear neste deserto sen conseguir chegar ao oasis que cada vez se
transforma máis en espellismo.

ineficaz porque os tempos no teatro teñen moita importancia non só na pro-
dución, senón, e sobre todo, na exhibición; e aí é necesaria unha boa planifica-
ción das redes de exhibición para optimizar o investimento da produción e o
mantemento dos niveis de ritmo do espectáculo, e estas cuestións están en rela-
ción directa co traballo diario e coa concentración das funcións na xira; e a rea-
lidade di que a maior parte dos espectáculos teñen, con moita sorte, unha fun-
ción no mes ou, o que vén sendo semellante, doce funcións por temporada, no
mellor dos casos.

desas cuestións, e do poder do circuíto, non se salvan nin as compañías máis
novas, nin as veteranas, nin sequera a compañía institucional, que ve, ano a ano,
reducida a exhibición das súas producións malia ter unha residencia na súa sede
de santiago, que, por outro lado, tamén impón o seu criterio de formato coas
medidas reais do seu espazo escénico.

así o cdg, que como institución teatral tamén tivo o seu papel na creación
e recuperación dos circuítos de exhibición, vese hoxe afectado, ademais de por
outras cuestións, polas programacións das redes e circuítos que, por algunha
razón, xa non precisan da canonicidade e repertorio da compañía institucional
para afianzar a programación e acadar a fidelidade dos públicos.

a cuestión da fidelidade de públicos existentes que tanto custou acadar (Pin-
tos 1991: 93) e a necesaria procura de novos públicos (casares 2020: 56-91), está
en relación directa co feito teatral; pero aínda máis coa xestión e programación

dos espazos escénicos e coa apertura de circuítos; e aí conta moito a capacidade
dos teatros de seren donos dos seus recursos para poder xestionalos adecuada-
mente cun plan establecido e uns obxectivos claros que intenten conciliar arte,
mercado e sociedade.

e aí comezan unha boa parte das dificultades xa que para ter motivación e
poder executar con autonomía os proxectos de xestión é conveniente ter a capa-
cidade de facelo; e normalmente os teatros teñen unha titularidade que non está
implicada nin afeita ás circunstancias e complicacións do feito teatral; ou sexa:
moitos teatros non teñen identidade xurídica nin fiscal propias; e os seus nece-
sarios orzamentos dependen de varias fontes de ingresos (Bonet e schargorodsky
2016: 154); o que complica aínda máis a cuestión, e deriva a súa problemática
cara aos intereses das súas fontes de financiamento.

en moitos casos os teatros non poden nin xestionar os recursos propios reca-
dados pola venda de entradas, feito que inflúe activa, e pasivamente, na procu-
ra e fidelidade dos públicos; e iso afecta directamente ás compañías que son
quen máis necesitan dunha xestión adecuada dos espazos escénicos.

Pásalle ao propio cdg, que nunca ve incrementados os seus orzamentos cos
ingresos por venda de entradas nin nas funcións realizadas no salón teatro nin
nas realizadas na xira; polo que a compañía institucional perde un dos incenti-
vos necesarios na actividade teatral que afecta á xestión de públicos: acadar un
incremento os recursos económicos coa venda de billetes; e iso mingua o inte-
rese e non axuda a normalizar a situación nin a dignificar a profesión.

de Onte a HOxe, algÚns aPuntamentOs HistóricOs

conscientes das carencias existentes no sistema teatral, e na medida das súas posi-
bilidades, o sector profesional puxo empeño desde o seu nacemento, en desenvol-
ver medidas e propor políticas teatrais que favorecesen a apertura de circuítos de
exhibición; e propiciou cambios nas estruturas do poder que permitiran o inicio
de proxectos que transformasen o sistema para ir determinando unha rede que fose
o marco de traballo axeitado para a exhibición das súas creacións (VV. aa. 1991).

nun principio, desde a administración autonómica, todo se limitou, ade-
mais de á creación do cdg, á creación dun único posto de traballo na direc-
ción xeral de cultura: o de “experto en teatro”; tralo que se foi desenvolvendo
e consolidando a necesidade de ampliación deste servizo ata chegar á posterior
creación do igaem na década dos noventa, que se transformaría na agadic
trece anos despois.

así, desde mediados da década dos oitenta, foise institucionalizando e con-
solidando o sistema e o circuíto de exhibición que principiou cos primeiros “días
teatrais” e foi medrando ata converterse nas actuais redes; e nese proceso, entre
outras cuestións, foi fundamental a existencia, recuperación e nova construción
de espazos escénicos.

a descentralización das políticas culturais, ata entón focalizadas no estado
(Bouzada 2007: 11), “permitiu a posta en marcha dos primeiros circuítos tea-
trais promovidos pola xunta de galicia, como foron os martes teatrais ou os
Venres teatrais” (Vieites 2011).

a denominación de “días teatrais” (1985) foi mudando cos anos e coa reno-
vación política da xunta de galicia; así en 1986 e 1987 pasou a circuítos tea-
trais, e en 1988 a circuítos culturais, coa chegada do goberno tripartito no que
o Psdg-PsOe asume a consellaría de cultura.

É precisamente nese intre cando se celebra en Ferrol o Primeiro encontro do
teatro Profesional, cuxas conclusións e achegas (VV. aa. 1991) supoñen a pri-
meira pedra na formulación conxunta de propostas da profesión para establecer
políticas teatrais axeitadas para o país.

ao mesmo tempo, a área de teatro da consellaría de cultura elabora para o
novo goberno do PsOe o segundo4 informe institucional no que se analiza a
situación teatral do país e as posibles liñas básicas de actuación que contemplaba
cuestións como: unha análise da situación actual do teatro institucional (cdg),
das subvencións e bolsas, das publicacións e investigacións existentes, das iniciati-
vas e tipos de compañías, dos festivais e mostras de teatro, do circuíto, e de pro-
gramas de teatro infantil ou familiar como os “domingos de Furabolos”.

4 O primeiro do que temos referencias fora elaborado por anxo Quintanilla louzao en 1985, cuxo punto
primeiro era a normalización do teatro como actividade cultural, no que tamén aparecía como obxectivo
fundamental o estudo e inventario do espazo teatral en galicia. Véxase ao respecto lago 1991: 49.

este informe contemplaba propostas con obxectivos para cumprir para esti-
mular os circuítos; xerar máis presenza do teatro galego tanto dentro coma fóra
de galicia; así como liñas de acción para dotar de equipamentos e infraestrutu-
ras as compañías e os espazos de exhibición, entre os que estaban algunhas salas
alternativas.

tamén se contemplaba a posta en marcha dun futuro instituto galego das
artes escénicas (igae) que fora elaborado por eduardo alonso.

O orzamento estimado entón para este informe elevábase a trescentos millóns
de pesetas (1.800.000 €), o que supuña en 1988 unha porcentaxe de investi-
mento da xunta de galicia en teatro de 100 pesetas por habitante/ano.

con todo, este non foi o único proxecto con orzamento estimado; xulio
lago facía unha estimación de 128.000.000 de pesetas (770.000 €) “para un
circuíto estable de exhibición teatral a curto prazo” (lago 1991: 53).

tamén eduardo alonso cifraba, nun proxecto máis ambicioso para o sistema
teatral galego, a cantidade de 575.000.000 pesetas (3.456.000 €) como propos-
ta de investimento do goberno autonómico en teatro para 1989; dos que
1.200.000 € sería a achega autonómica para a creación da rede de teatros públi-
cos na que os concellos terían que achegar a súa parte correspondente (alonso
1991: 78). a estas propostas estratéxicas de políticas teatrais habería que sumar
outras referencias ao respecto como as de alfonso Blanco epifanio (VV. aa.
1991: 43-46) cando era programador dos Venres teatrais no concello de marín;
ou o informe que toni Pastor (VV. aa. 1991: 39-42) presentou en Ferrol
(1988) sobre o circuíto de extensión teatral da generalitat Valenciana.

nesa década tamén xorde con forza a figura do “programador teatral” ou
“animador sociocultural” –tamén reclamada desde a profesión, “O mercado tea-
tral en galicia precisa de profesionais da organización, representantes, mana-
gers, relacións públicas, xestores, axentes, distribuidores...” (lago 1991: 47)–,
que se ve reforzada social, e politicamente, coa celebración do i congreso de
animación sociocultural organizado en santiago de compostela pola consella-
ría de cultura coa coordinación de xan Bouzada (1985).

Pouco tardarían os programadores en crearen a súa primeira asociación pro-
fesional denominada “landrover” en alusión á condición do programador como
vehículo todo terreo necesario para superar calquera dificultade xeográfica ou de
xestión sociocultural en calquera área.

Por aquel entón tamén se formulan novas políticas de investimento para os
concellos, orientadas, ben á restauración –as que menos, polo custo e complici-
dades estatais necesarias–, ben á construción de novos contedores para activida-
des culturais, na que existiron diversidade de proxectos que resultaban de difícil
supervisión; polo que, desde a Área de teatro da consellería de cultura, se ela-
borou un informe coa conveniencia de respectar unhas medidas para eses novos
espazos que debían de cumprir, polo menos, unha formula mínima para o espa-
zo escénico, no que se aconsellaba un escenario mínimo de oito metros de boca,
seis metros de fondo e cinco metros de alto, coa intención de que eses novos
espazos puidesen acoller, polo menos, unha porcentaxe importante das produ-
cións do país.

Os datos expostos, pola súa brevidade, parecen pouca cousa para fundamen-
tar políticas teatrais, sobre todo se se comparan cos datos e os medios de hoxe;
mais desvendan algunhas características da exhibición teatral e da problemática
existente; e forman parte da historia e das orixes dos circuítos; e para que as redes
sexan hoxe unha realidade foi necesario dedicar a isto tempo, traballo e recursos
tanto económicos coma de persoal.

estas cuestións expostas tamén supoñen os primeiros contactos e diálogos
entre a administración e o teatro galego; e serviron para ir modelando, configu-
rando e asentando a intervención das administracións no sistema teatral.

estas políticas teatrais iniciais, coas que a xunta de galicia foi xustificando e
asumindo as súas competencias en materia teatral, foron as primeiras pedras e
propiciaron a consecución do circuíto actual, no que tamén participaron acti-
vamente, ademais das compañías, algunhas corporacións locais con capacidade
orzamentaria, medios técnicos, persoal de coordinación e sobre todo con teatros
nos que programar.

Polo tanto, podemos situar ao redor de 1985 as primeiras manifestacións de
programas de exhibición teatral que poderían supoñer as primeiras políticas de
exhibición para o teatro galego coordinadas pola xunta de galicia e algúns con-
cellos da nosa comunidade.

de todas formas o sector teatral tiña xa manifestado con anterioridade a nece-
sidade de formulación e aplicación de políticas teatrais desde os poderes públicos
(Oti 2018: 175), e a necesidade de intervención das institucións nos programas
de exhibición; mesmo xa se tiñan desenvolvido algunhas programacións con

estruturas de periodicidade e características temporais similares a unha progra-
mación continuada; como poden ser os intercambios entre grupos afeccionados,
algunhas campañas de difusión teatral (Oti 2016: 164), ou a programación
periódica de mostras ou xornadas (Oti 2016: 166, 167 e 174) como as celebra-
das no concello de Fene todos os martes entre novembro e decembro de 1980
(Oti 2018a: 57, 58); e outros proxectos e programas de entidades bancarias como
a caixa de aforros de galicia ou a caixa de aforros municipal de Vigo que esta-
blecían circuítos propios con programación profesional e afeccionada; polo que
cómpre dicir que a profesión teatral e a actividade escénica foron os primeiros
axentes que propiciaron a aplicación e o desenvolvemento de políticas teatrais.

mais se eses datos nos sitúan nas orixes, o teatro hoxe debe mirar o sistema
cunha visión actualizada valorando as súas características fundamentais e propo-
ñendo novos argumentos para un bo desenvolvemento da actividade escénica.

Hoxe o circuíto de distribución máis importante de galicia é a rede galega
de teatros e auditorios5.

constituída en 1996 co obxectivo de impulsar a distribución dos espectáculos galegos, a

rede galega de teatros e auditorios consolidouse nestes anos como o principal circuíto

para a exhibición da produción escénica galega de carácter profesional, á que dota de esta-

bilidade na súa programación habitual. a agadic cofinancia esta rede xunto cos concellos

e entidades xestoras do medio centenar de espazos asociados. O seu calendario de funcións

estrutúrase en períodos semestrais de programación. as artes escénicas, a música e a maxia

teñen cabida neste circuíto, con especial protagonismo do teatro e das compañías galegas.

dentro dela, establécese: unha rede a, formada por cerca dunha ducia de tea-
tros de gran capacidade situados en concellos de máis de 40.000 habitantes; logo
vén a rede B, que é a máis numerosa, orientada a concellos de entre 12.001 e
40.000 habitantes, e teatros de menor capacidade; e finalmente a rede c, composta
por teatros situados en concellos de ata 12.000 habitantes. tamén existe unha rede
galega de salas6. “este circuíto iniciou a súa actividade en 2007, ofrecendo, desde
entón, un catálogo de propostas caracterizado pola multidisciplinariedade, e no

5 Véxase ao respecto: http://www.agadic.gal/programacions
6 Véxase ao respecto: http://www.agadic.gal/programacions

que foron cobrando maior peso as novas tendencias escénicas e os espectáculos
especialmente dirixidos ao público infantil e familiar. na actualidade, integran a
rede cinco salas de xestión privada da coruña, santiago de compostela, O Porri-
ño e Vigo”.

asemade, a deputación da coruña ten o seu propio circuíto, denominado
rede cultural da deputación da coruña7, con varias propostas de programa-
ción teatral, unha profesional, escena ao vivo, outra afeccionada, alicerce, e
unha terceira, lingua ao vivo, máis orientada a espectáculos con contidos rela-
cionados coa dinamización social da lingua galega. a deputación de lugo con-
voca o programa de teatro profesional “Proscenio”, unicamente para compañías
con domicilio fiscal na provincia de lugo8, e tamén apoia un circuíto denomi-
nado Buxiganga9, que está orientado a fomentar o intercambio entre grupos
afeccionados para programar funcións especialmente nos concellos do rural. na
última edición participaron 38 grupos de teatro e 52 concellos, e realizáronse
114 funcións. Pola súa banda, a deputación de Ourense tamén está iniciando
unha proposta de circuíto, a chamada rede de auditorios Provincial de Ouren-
se (reaOu)10 que nace co obxecto de cofinanciar e cooperar conxuntamente cos
concellos de menos de 20.000 habitantes que conten con espazos escénicos no
fomento e na difusión das artes escénicas e da música na provincia, a través da
rede de espazos culturais11; esta rede contaba, a comezos de 2018, con 22 con-
cellos adheridos12, e en 2019 programou 84 espectáculos.

e no aspecto non profesional existen propostas de programación estable a
nivel local como “domingos a escena” do concello de Ferrol, ou o “circuíto
de teatro amador” organizado pola Federación galega de teatro amador
(Fegatea)13 en colaboración coa consellaría de cultura e turismo.

7 Véxase ao respecto: https://www.dacoruna.gal/cultura/rede-cultural/
8 Véxase ao respecto: http://cultura.deputacionlugo.gal/gl/node/71043
9 Véxase ao respecto: https://erreguete.gal/2019/06/20/comezou-circuito-de-teatro-amador-buxiganga-

da-deputacion-de-lugo/ e http://culturagalega.gal/noticia.php?id=21864
10 Véxase ao respecto: https://www.facebook.com/rededeauditOriOs/
11 Véxase ao respecto: http://www.depourense.es/index.php/actualidade/1827-rede-de-espazos-culturais-

para-os-concellos-da-provincia-de-ourense
12 Véxase ao respecto: https://www.farodevigo.es/portada-ourense/2018/01/20/red-provincial-auditorios-

estrena-22/1822718.html
13 Véxase ao respecto: http://fegatea.blogspot.com/p/circuitos.html

Polo tanto, os teatros das redes son fundamentalmente os puntos de encontro
entre a arte escénica e a sociedade; e desa relación xorde a comprensión do teatro
como un servizo público, e tamén a problemática que se deriva da súa xestión.

Para procurar un normal funcionamento dos espazos de exhibición debemos
ter en conta varias cuestións como: as súas funcións, os recursos humanos, os
orzamentos precisos e o equipamento material necesario.

das súas funcións cabe destacar, en primeiro lugar, o de ser unha parte indiso-
ciable do feito teatral e o lugar necesario para propiciar o encontro coa sociedade
e poder ofrecer teatro como un servizo público en condicións axeitadas, como cal-
quera outro servizo público; e para iso deben de estar abertos á interacción cos
axentes produtores e a unha colaboración activa destes coas institucións públicas.

Os teatros son necesarios como tamén o son os hospitais, as escolas, as vías
de comunicación ou as administracións.

Para cumpriren as súas funcións, os teatros precisan de recursos económicos;
mais tamén necesitan recursos humanos (Oti 2006: 99-106); estes poden ser de
dous tipos: propios a tempo completo ou alleos a tempo parcial; e dentro dos
propios están os de xestión e os de mantemento propios do edificio; e entre os
alleos están os necesarios para a apertura de portas que inclúen o persoal nece-
sario para os eventos programados. esa cantidade e diversidade do equipo
humano que participa no feito teatral comeza xa desde a propia orixe dos pro-
dutos, e é necesario en cada unha das súas facetas produtivas.

Os teatros funcionan, como xa puidemos ver, con orzamentos públicos e pri-
vados, pero tamén coas achegas da cidadanía, polo que os seus recursos econó-
micos incrementan a súa problemática ao proceder de variada localización.

Pero se os recursos económicos son importantes para ofrecer un bo servizo
público, non o é menos contar cun sistema teatral composto por profesionais e
compañías capaces de crearen produtos de alta calidade e variedade xenérica,
con bo coñecemento do medio e das súas circunstancias, afeitos a relacionáren-
se con todas as institucións e a traballar para a sociedade.

Poñamos logo por diante que galicia conta cun equipo de profesionais da esce-
na capaz, con experiencia, formación e capacidades demostradas ao longo do tempo
e non só nos escenarios dos teatros, tamén nos proxectos audiovisuais tanto galegos
coma de fóra; e tamén con capacidade de xestión, tanto de compañías privadas
coma públicas, e mesmo de espazos de exhibición, tanto públicos coma privados.

Polo tanto, non parece suficiente propiciar ou apoiar a produción teatral,
tamén hai que procurar darlle saída a eses produtos a través dos circuítos de
exhibición, porque sen exhibición non existe o teatro.

Por iso, os circuítos de espazos escénicos son algo fundamental e necesario
para un correcto desenvolvemento da arte escénica; e cando estes circuítos pre-
sentan dificultades para exhibiren as producións, ou cando os criterios de parti-
cipación están deseñados á marxe das características propias do feito, os circuí-
tos poden xerar, e de feito crean, problemas que afectan a todos os axentes
implicados e, de forma fundamental, aos axentes produtores: as compañías.

mais, por que resulta tan difícil programar teatro? efectivamente os circuítos
culturais, que se iniciaron con programacións teatrais, permitiron abrir e desenvol-
ver uns programas de exhibición nos que os espectáculos de teatro galego e os es-
pectadores tiveron moita presenza; e as propias características da exhibición teatral
determinaron un tratamento de arranque diferenciado para o circuíto, que se foi
modulando ás particularidades do feito; pero tamén é certo que polas especiais ca-
racterísticas do teatro, o feito de programar foise tornando alleo ás principais carac-
terísticas do teatro, nas que os tempos, como dixemos, son moi importantes para
manter un nivel de investimento adecuado e mais a propia cohesión da compañía;
unha compañía que está formada por un grande equipo humano que realiza innu-
merables accións para que o espectáculo se chegue a presentar diante do público.

O teatro é así. tanto na produción coma na exhibición, e mesmo na difu-
sión, interveñen unha diversidade de axentes que están presentes con cadanseu
necesario paquete de intereses e con fundamentos que van afectar ao desenvol-
vemento do feito en todas e cada unha das súas diferentes etapas; e isto, de
entrada, pon de manifesto os posibles e diversos conflitos que, se non están ben
atendidos e xestionados, poden provocar friccións que van afectar á estabilidade
e desenvolvemento dos proxectos, dos procesos, dos programas e do sistema.

de todas formas, a propia dinámica do sistema e todas as accións, interven-
cións e opinións sobre el, foron conformando un estado da cuestión e un circuí-
to de exhibición no que as xentes do teatro teñen que traballar; estas realidades
necesarias danlle sentido ao feito teatral e, con maior ou menor atino, serven
para facer teatro e convocar a confrontación dos espectadores con el.

e dese estado das cousas xorde a necesidade de procurar novas políticas teatrais
consensuadas e con discursos ben enfiados que faciliten, dentro da diversidade,

o funcionamento correcto do teatro no seu conxunto, e dos circuítos de exhibi-
ción, no concreto; e que equilibren o desenvolvemento do sistema no mellor dos
escenarios posibles.

un escenario que resolva sen dificultades un intercambio xusto para todos os
axentes implicados; que supere as dificultades da compañía para producir e mos-
trar as súas creacións; que teña en conta as inquedanzas sociais, culturais e polí-
ticas da cidadanía e dos seus representantes; as cábalas, preocupacións, e gustos
das programadoras e programadores e sobre todo as características, tendencias e
costumes e necesidades do público espectador.

un escenario negociado, coa participación de todas e todos, que permita ir
limando as posibles asperezas e reformulando algunhas actuacións e outras cues-
tións pouco atinadas que se foron transformando en norma neste país e que,
cada vez con máis forza, claman por unha lexislación adecuada e un código ético
e de boas formas para o sistema.

nun escenario que permita a igualdade, e no que non sexa necesario ter con-
verxencias políticas para acadar, de forma puntual, unha estrea, unha función ou
unha residencia. nun país no que as xentes traballadoras do teatro sexan as donas
do sistema de produción, venda, e exhibición dos seus produtos e non sexa nece-
sario optar por outras fórmulas para acadar certos obxectivos de futuro, nun país
no que a excepción non sexa a regra e no que, dunha vez por todas, entendamos
a necesidade da estruturación negociada e pactada entre os creadores e as admi-
nistracións; concordando nese sentido con manuel F. Vieites “la idea consistiría en
recuperar los medios de producción para los productores o hacedores de la esce-
na, porque son los trabajadores y trabajadoras del teatro quienes pueden lograr que
tales medios cumplan su finalidad social y cultural” (Vieites 2019: 267). 

a mOdO de cOnclusión

ao cabo, podemos concluír que temos en galicia unha variedade de espazos escé-
nicos que acollen, ou poden acoller, actividades teatrais; que algúns deles forman
parte das redes de distribución con programacións de certa periodicidade e esta-
bilidade; que estes espazos inflúen sen dúbida na creación, na produción e na
comunicación co público; e que do seu uso se derivan certas problemáticas tanto
para as compañías, e os órganos de xestión destes, coma para o público, que pode

ter maior ou menor acceso á oferta escénica dependendo do seu lugar de residen-
cia e dos medios e investimento para a programación do espazo escénico. 

do mesmo xeito, constatamos que os axentes implicados na xestión e progra-
macións dos espazos escénicos son de diversa procedencia e teñen diferentes impli-
cacións, destacando por unha banda, os de carácter público e, por outra, os de
carácter privado; entre os axentes públicos temos as corporacións locais, as admi-
nistracións provinciais, autonómicas e mesmo estatais, e entre os privados unha
longa listaxe de profesionais con implicación directa na produción e na exhibición,
entre os que podemos destacar aqueles que teñen relación directa cos espazos e a
súa titularidade, ou coas compañías e os procesos de produción, xestión, exhibi-
ción e difusión, e que supoñen o núcleo xerador do produto teatral e/ou escénico. 

de tal xeito que detectamos un importante labor dos espazos escénicos no
desenvolvemento sistémico do feito teatral, cuxos axentes primixenios fundamen-
tais están focalizados nas compañías e nos públicos; xa que logo, vemos a necesi-
dade da formulación da súa xestión baixo criterios claros que unifiquen e igualen
o acceso ao teatro para todas e todos, sexas de onde sexas ou vivas onde vivas.

tamén se constata que, dadas as peculiaridades do feito e as nosas circuns-
tancias xeográficas, a itinerancia é unha constante necesaria que está en relación
directa co público; que as programacións teñen diversidade de valoracións des-
tacando unha planificación xeral deficiente con caóticos resultados que veñen
fomentando a desigualdade e o caos e que afecta incluso ao idioma galego que
se ve sometido nunha zona de confort que favorece ao bilingüismo e crea unha
ilusión errónea de certa normalidade.

Por iso, e coa intención de poñer remedio a todas estas rémoras, despois de ana-
lizar o funcionamento doutros modelos de xestión, vemos a necesidade de for-
mular novas políticas teatrais que contemplen a participación activa dos núcleos
produtores de espectáculos na xestión e programación dos espazos escénicos, para
o que se propón o establecemento de políticas de transformación económica e de
xestión que impliquen a participación das compañías na xestión e programación
dos espazos escénicos conxuntamente coa titularidade dos mesmos; para o que ser-
virá de referencia, entre outros, o modelo de residencias teatrais14 (Vieites 2019:
266). estes modelos de xestión, xa aplicados noutros países e noutros teatros,

14 “en realidad el término lo tomamos en galicia de nuestros amigos portugueses, muy especialmente José
martins” (Vieites 2019: 266).

mesmo de forma esporádica aquí, poden servir de orientación, marcar o camiño
futuro e fornecer argumentos para a creación e desenvolvemento dunha nova nor-
mativa de teatro para galicia que contemple as reflexións dos profesionais e reco-
ñeza o valor patrimonial da actividade teatral, unha cuestión necesaria para acadar
a normalidade cultural, aínda inexistente en moitos aspectos, que contemple e
atenda a diversidade e dispersión xeográfica da nosa comunidade.

cando propoñemos as residencias teatrais como modelo de programación e
de xestión dos teatros, somos conscientes e sabedores das dificultades que ence-
rra esta toma de decisións e as posibles reticencias a poñer os profesionais á fron-
te da xestión dos espazos, mais a experimentación do modelo e o coñecemento
do medio dos profesionais galegos pon de manifesto a súa capacidade para
afrontaren estes proxectos con garantías e con xenerosidade.

esta proposta pode, e debe abranguer, de forma xeral, todo o territorio da
nosa comunidade para concretar así o desenvolvemento e a aplicación de polí-
ticas teatrais formuladas baixo aspectos de igualdade, de concorrencia competi-
tiva e de marcos sostibles para un futuro mellor.

Por último, tan só queda formular un soño posible: soñar o espazo escénico
por excelencia, ese espazo que permita elevar a conciencia dun pobo con iden-
tidade, idioma e teatro de seu; que non é máis que seguir expresando a necesi-
dade dun teatrO naciOnal galegO, xa formulado, hai agora máis de
corenta anos, por xosé manuel Blanco gil, quen propón a creación dun insti-
tuto de teatro galego estruturado en tres departamentos esenciais: o de inves-
tigación, o de teatro nacional galego e o da escola de arte dramática (Blanco
1978: 91 ou Oti 2018: 183).

un teatro nacional galego para toda a sociedade e para toda a profesión que
nos faga iguais aos demais pobos e que permita erguer o pano ás figuras funda-
cionais e universais da dramaturxia galega, e poder facelo nas condicións que
esixe a realidade con unidades de produción que contemplen o pasado, o pre-
sente e o futuro. É urxente e necesario. Por nós, pola defensa do noso país, da
nosa cultura, da nosa sociedade e do noso teatro.

